
                                        समितीच्या उत्कृ ष्ट कार्यासाठी

आपल्या समितीने समाजातील विविध क्षेत्रांमध्ये के लेल्या योगदानाचे अत्यंत कौतुक करणे

आवश्यक आहे. प्रत्येक सदस्याने आपली जबाबदारी नीट पार के ली आहे, आणि त्यांच्या

एकत्रित प्रयत्नांमुळे विविध कार्यक्षेत्रांमध्ये सुधारणा दिसून आली आहे. समितीच्या कामकाजात

नेहमीच पारदर्शकता, समर्पण आणि मेहनत दिसून येते. त्यांनी नेहमीच एकमेकांच्या मदतीने,

एकसंघ राहून, आव्हानांचा सामना के ला आहे. त्यांच्या विचारशक्ती, नाविन्यपूर्ण कल्पनांनी आणि

कार्यक्षमतेमुळे संस्थेच्या उद्दिष्टांची पूर्तता सहज शक्य झाली आहे.

समितीने प्रत्येक वर्षी सण-उत्सवांच्या आयोजनात महत्त्वपूर्ण भूमिका निभावली आहे.

गुढीपाडवा, दिवाळी, आणि गणेशोत्सव अशा विविध सणांच्या आयोजनाने स्थानिक समुदायाला

एकत्र आणण्याचे कार्य समितीने खूप चांगल्या प्रकारे के ले आहे. यामुळेच विविध संस्कृ ती आणि

परंपरांचा आदर राखला जातो, आणि सर्व सदस्य एकत्र येऊन सणांचा आनंद घेतात. हे सण

के वळ धार्मिक नाही, तर सामाजिक एकजुटीला प्रोत्साहन देणारे असतात. समितीच्या कार्यामुळे

प्रत्येक सण अधिक चांगल्या प्रकारे साजरा होतो आणि त्याच्या माध्यमातून सामाजिक

दायित्वाची जाणीव वाढवली जाते.

समितीचे सर्व सदस्य आपापल्या कर्तव्यात अत्यंत निष्ठा आणि मेहनतीने कार्य करत आहेत,

आणि यामुळे समाजाचे आणि संस्थेचे भवितव्य अधिक उज्ज्वल बनत आहे.

 अध्यक्ष: गौरी कु लकर्णी

 उपाध्यक्ष: प्राजक्ता गावकर

 सचिव: अपर्णा भावे

 खजिनदार: प्रेरणा श्राफ

 कार्यकारी सदस्य:

प्रायोजकत्व व सदस्यत्व - अश्विनी कपाळे , मोनिका घाग

सांस्कृ तिक व भारतातील कार्यक्रम - प्रियांका पंडित, समीप जोशी

भोजन - सुभाष पाटील 

जागा व दळणवळण- स्नेहल ब्रह्मनाळकर , रोहिणी प्रभुदेसाई

माहिती तंत्रज्ञान व माध्यम- समीर तलार, श्रद्धा गोडबोले

MSMI मराठी शाळा - प्रशांत कोकितकर, अपर्णा भावे

📚 

कथा-पर्व

🍲

 पाककृ ती

 विशेष



                                🥗 मखाना भेळ रेसिपी (२ जणांसाठी)

🌰 साहित्य:

मुख्य साहित्य:

मखाना (फॉक्स नट्स) – २ कप

तूप किंवा तेल – १ टीस्पून (मखाना भाजण्यासाठी)

बारीक चिरलेला कांदा – १ लहान

बारीक चिरलेली टोमॅटो – १ लहान (बिया काढून)

उकडलेला बटाटा – १ लहान (कापून – ऐच्छिक)

बारीक चिरलेली हिरवी मिरची – १ (ऐच्छिक)

भाजलेले शेंगदाणे किंवा हरभऱ्याचे दाणे – २ टेबलस्पून

बारीक चिरलेली कोथिंबीर – २ टेबलस्पून

लिंबाचा रस – १ टीस्पून

बारीक चिरलेली कै री - १ लहान

हिरवी चटणी (पुदिना-कोथिंबीर)(ऐच्छिक):– १ टेबलस्पून

चिंचगुळाची गोड चटणी(ऐच्छिक):– १ टेबलस्पून

मसाले:

चाट मसाला – ¼ टीस्पून

तिखट – ¼ टीस्पून

मिठ – चवीनुसार

काळं मीठ – ऐच्छिक

जिरे पावडर — अर्धा  टेबलस्पून

पांढरी मिरी पावडर — ¼ टीस्पून

कृ ती:

१. मखाना भाजणे:

कढईत तूप/तेल गरम करा.

त्यात चाट मसाला,जिरे पावडर, पांढरी मिरी पावडर, तिखट, मीठ घाला.

त्यात मखाना घालून मंद आचेवर ६–८ मिनिटं खमंग होईपर्यंत भाजा. सतत हलवत

राहा.

थंड होऊ द्या – म्हणजे कु रकु रीट राहतात.

२. भेळ तयार करणे:

एका मोठ्या भांड्यात कांदा, कै री, टोमॅटो, बटाटा (ऐच्छिक), हिरवी मिरची, भाजलेले

शेंगदाणे आणि कोथिंबीर एकत्र करा.

हिरवी व गोड चटणी घालून मिसळा (हवं असल्यास).

मग त्यात भाजलेला मखाना आणि लिंबाचा रस टाका.

पटकन हलक्या हाताने मिक्स करा, म्हणजे मखाना कु रकु रीट राहतो.

३. सर्व्ह करणे:

वरून कोथिंबीर घालून लगेच सर्व्ह करा.

💡 टीप:

मखाना आधीच भाजून डब्यात ठेवता येतो.

त्यात डाळिंब घालून छान चव येते.

हवी असल्यास जैन पद्धतीने किंवा प्रोटीन-युक्त आवृत्ती (जसं की मूग किंवा पनीर

टाकू न) बनवू शकतो!

(By: Shraddha Godbole)

https://youtube.com/shorts/ZND
uW4z5itY?si=pLx3wbr_3cb2iejc

https://youtube.com/shorts/ZNDuW4z5itY?si=pLx3wbr_3cb2iejc
https://youtube.com/shorts/ZNDuW4z5itY?si=pLx3wbr_3cb2iejc

📝 

कवितांचे

क्षितिज

"काळाचं सुंदर चक्र"

By Saroj Gajre 

(Shraddha Godbole's Mother)

चैत्र आला, गुढीपाडवा झाला,

 नवं वर्ष आनंदानं चालू झाला।

वैशाखात आंब्याचा गोडवा,

 आणि अक्षय तृतीयेला सोन्याचा छावा।

ज्येष्ठ-आषाढात येतो वारीचा उत्सव,

 भक्तीच्या रस्त्यावर होते प्रेमाचा पर्व।

श्रावण सणांनी भरलेला,

 नागपंचमी, रक्षाबंधन – नात्यांनी रंगलेला।

गणपती येतो भाद्रपदात,

 मोदकाचं गोड मनात बसतं खास।

दसरा, दिवाळी येतात आश्विन-कार्तिकात,

 आकाशकं दील झळकतो प्रत्येक घरात।

मार्गशीर्ष, पौष – शांत ऋतूंचे दिवस,

 मकर संक्रांती सांगते – “गोड बोला, गोड जगू यात!”

माघात थोडी थंडी उरते,

 फाल्गुनात रंगपंचमी आनंद उधळते।

पुन्हा चैत्र येतो, वर्तुळ पूर्ण होतं,

 मराठी काळचक्र आपली ओळख सांगतं।



  अनुभव... 

उमलत्या कल्पना

MSMI मराठी शाळा.

बृहन्महाराष्ट्र मंडळ BMM च्या मराठी शाळा प्रकल्पा अंतर्गत विविध राज्यांमध्ये मराठी शाळा गेली अनेक वर्ष चालू

आहेत. आपल्या Indiana राज्यात, महाराष्ट्र स्नेह मंडळ अॅाफ इंडियानाने, MSMI ने मराठी शाळा सुरु के ली आहे. हे

शाळेचे दुसरे वर्ष आहे.

 २०२३ साली मंडळाच्या तत्कालीन पदाधिकारी सौ तृप्ती बिनवडे ह्यांच्या पुढाकाराने मराठी शाळा स्थापन झाली. शाळा

पूर्णपणे स्वयंसेवक शिक्षकांच्या आणि पालकांच्या मदतीने चालते. शाळेच्या Carmel, Fishers, Zionsville आणि

Greenwood ह्या चार ठिकाणी शाखा आहेत. शाळेत सध्या ४८ विद्यार्थी व १८ स्वयंसेवक शिक्षक आहेत. शाळा सध्या

Austin Texas येथील मराठी शाळेने प्रकाशित के लेली पुस्तके  पाठ्यपुस्तक म्हणून वापरते.शाळेचे एक फिरते मराठी

(वयोगट ०ते१५ )पुस्तकांचे वाचनालय आहे ज्याची संपूर्ण जबाबदारी शाळेची पुढच्या पिढीचे प्रतिनिधित्व करणारी

शिक्षिका अनुषा हिने घेतली आहे.

 शाळा BMM च्या विविध शालेय उपक्रमांमधे सक्रिय सहभाग घेते. ह्या वर्षाच्या समुहगायन स्पर्धेत शाळेला तिसऱ्या

क्रमांकाचे पारितोषिक मिळाले. शाळा शिक्षिका सौ.स्नेहा जोशी कु लकर्णी , समन्वयक श्री.प्रशांत कोकितकर आणि

सौ.सोनाली रनाळकर वाघ ह्यांच्या पुढाकाराने तसेच सौ तृप्ती बिनवडे(संकलन), श्री समीप जोशी( तबला), डॅा. मानसी

गोडबोले (पेटी) , श्री. प्रणव गोखले (संगीत संयोजन) ह्यांच्या आणि सर्व पालकांच्या मदतीने शाळेच्या विद्यार्थ्यांनी हे यश

संपादित के ले आहे.

 १५ मार्च २०२५ रोजी शाळेने वार्षिक स्नेहसंमेलन आयोजित के ले होते. ज्यामध्ये शाळेतल्या प्रत्येक विद्यार्थ्याने आनंदाने

भाग घेतला. समुहगान, गाणी, कविता, छोटे नाटुकले , श्लोक, रामरक्षा, नाच असे विविध कार्यक्रम मुलांनी सांदर के ले.

पालकांनी देखील अतिशय उत्साहाने ह्या उपक्रमांत शाळेला पूर्ण सहकार्य के ले.

 मे महीन्यामधे BMM अभ्यासक्रमावर आधारीत वार्षिक परीक्षा शाळेचे सर्व विद्यार्थी देतील. ह्या वर्षी पासुन महाराष्ट्र

शासनाच्या सुलभभारती ऐच्छिक परीक्षा देखील विद्यार्थ्यांना देता येणार आहेत. पुढील शैक्षणिक वर्षांसाठीची विद्यार्थी

नोंदणी सुरु झाली आहे. त्या संबंधी चा registration form तसेच शाळेची अधिक माहीती

https://msmionline.org/ ह्या MSMI च्या संके तस्थळावर उपलब्ध आहे.

अपर्णा भावे

MSMI मराठी शाळा शिक्षिका Fishers शाखा.

Air Ambulance

by Emery Tembe (10yrs)

Cherry Blossom

by Ahan Hajirnis (15yrs)



कला विभाग

By Prabhat Ginde

Pencil Drawing by:

Swapnali Gujar (Dharmapurikar)

Tulips By:

 Priyanka Deshmukh

स्नेहफु लोरास्नेहफु लोरा


